К ОПУБЛИКОВАНИЮ 
КОМИ РЕСПУБЛИКАСА ЮРАЛЫСЬЛӦН
ИНДӦД
«Коми Республикаын чорыд коммунальнӧй шыбласъясӧн вӧдитчан юкӧнын инвестиция уджтасъяслысь балаяс вынсьӧдӧм дырйи паныд видзӧдласъяс ладмӧдӧм серти сёрнитчӧдан комиссия лӧсьӧдӧм йылысь» Коми Республикаса Юралысьлӧн 2016 во кӧч тӧлысь 9 лунся 110 №-а Индӧдӧ вежсьӧмъяс пыртӧм йылысь
Шуа:
1. Пыртны «Коми Республикаын чорыд коммунальнӧй шыбласъясӧн вӧдитчан юкӧнын инвестиция уджтасъяслысь балаяс вынсьӧдӧм дырйи паныд видзӧдласъяс ладмӧдӧм серти сёрнитчӧдан комиссия лӧсьӧдӧм йылысь» Коми Республикаса Юралысьлӧн 2016 во кӧч тӧлысь 9 лунся 110 №-а Индӧдӧ татшӧм вежсьӧмъяс:
1. Чорыд коммунальнӧй шыбласъясӧн вӧдитчан юкӧнын инвестиция уджтасъяслысь балаяс вынсьӧдӧм дырйи паныд видзӧдласъяс ладмӧдӧм серти сёрнитчӧдан комиссияӧ пырысьясӧс, кодъясӧс вынсьӧдӧма Индӧдӧн (1 №-а содтӧд), гижны содтӧд серти.
2. Чорыд коммунальнӧй шыбласъясӧн вӧдитчан юкӧнын инвестиция уджтасъяслысь балаяс вынсьӧдӧм дырйи паныд видзӧдласъяс ладмӧдӧм серти сёрнитчӧдан комиссиялӧн уджаланартын, мый вынсьӧдӧма Индӧдӧн (2 №-а содтӧд):
4 пунктын «Коми Республикаса энергетика, оланін да коммунальнӧй  овмӧс, тариф министерствоӧ (водзӧ – Министерство)» кывъяс вежны «Стрӧитчан да коммунальнӧй овмӧс министерствоӧ (водзӧ – Министерство)» кывъясӧн.
3. Тайӧ Индӧдыс вынсялӧ сійӧс кырымалан лунсянь.
Коми Республикаса Юралысь                                                                    В. Уйба
Сыктывкар 
2021 вося ӧшым тӧлысь 1 лун
140 №
Коми Республикаса Юралысьлӧн
2021 во ӧшым тӧлысь 1 лунся 140 №-а Индӧд дорӧ
СОДТӦД
«ВЫНСЬӦДӦМА
Коми Республикаса Юралысьлӧн
2016 во кӧч тӧлысь 9 лунся 110 №-а Индӧдӧн
(1 №-а содтӧд)
Чорыд коммунальнӧй шыбласъясӧн вӧдитчан юкӧнын инвестиция уджтасъяслысь балаяс вынсьӧдӧм дырйи паныд видзӧдласъяс 
ладмӧдӧм серти сёрнитчӧдан комиссияӧ
ПЫРЫСЬЯС
	Булатов И.Б.
	-
	Коми Республикаса Веськӧдлан котырӧн Юрнуӧдысьӧс Медводдза вежысь (комиссияӧн веськӧдлысь)

	Кузьмичев И.В.
	-
	Коми Республикаса стрӧитчан, оланін да коммунальнӧй овмӧс министр (комиссияӧн веськӧдлысьӧс вежысь) 

	Тюрнина А.Б.
	-
	Коми Республикаса тариф комитетӧн веськӧдлысьлысь могъяс олӧмӧ пӧртысь

	Турышева О.Л.
	-
	Коми Республикаса экономика сӧвмӧдан да промышленносьт министрӧс медводдза вежысь

	Гуревская Н.В.
	-
	Федеральнӧй антимонопольнӧй службалӧн Коми Республикаын веськӧдланінӧн юрнуӧдысь (сёрнитчӧмӧн)

	Микушева О.М.
	-
	Коми Республикаса стрӧитчан, оланін да техническӧй дӧзьӧр (контроль) службаӧн юрнуӧдысьӧс медводдза вежысь

	Коротич Д.В.
	-
	Коми Республикаса тариф комитетлӧн Абу производственнӧй сфераын энергияӧн могмӧдан, донъяс (тарифъяс) бӧрся видзӧдан да найӧс ладмӧдан веськӧдланінса начальник

	Лызлов И.Ю.
	-
	Коми Республикаса вӧр-ва озырлун да гӧгӧртас видзан министерстволӧн Гӧгӧртас видзан веськӧдланінса начальник

	Пименов А.Л.
	-
	Вӧр-ваӧн вӧдитчан сфераын дӧзьӧр нуӧдысь федеральнӧй службалӧн Коми Республикаын да Ненеч асвеськӧдлан кытшын дінмукостса веськӧдланінлӧн Коми Республикаын экология боксянь канму дӧзьӧр юкӧнса начальникӧс вежысь (сёрнитчӧмӧн)

	Пименов И.Н.
	-
	Вӧр-ваӧн вӧдитчан сфераын дӧзьӧр нуӧдысь федеральнӧй службалӧн Коми Республикаын да Ненеч асвеськӧдлан кытшын дінмукостса веськӧдланінлӧн экология боксянь канму экспертиза да лэдзан удж юкӧнса медыджыд специалист-эксперт (сёрнитчӧмӧн)

	Тихонова Т.В.
	-
	«Россияса наукаяс академиялӧн Урал юкӧнса Коми наука шӧрин» туялан удж нуӧдысь федеральнӧй шӧринса федеральнӧй канму сьӧмкуд наука учреждениеын Россияса наукаяс академиялӧн Урал юкӧнса Коми наука шӧринын Войвывлӧн социально-экономическӧй да энергетическӧй мытшӧдъяс институтлӧн вӧр-ваӧн вӧдитчан экономика лабораторияӧн заведуйтысь (сёрнитчӧмӧн).».


